
				এই পাতাটির মুদ্রণ সংশোধন করা প্রয়োজন। 
হোসিয়ান যুদ্ধ। Σ Φ. S
ঘুরিয়া না গেলে, এই হোসিয়ান দুর্গের পশ্চাতে উপস্থিত হইবার আর কোন উপায় ছিল না ; সুতরাং সহজেই বুঝিতে পারা যায় যে সম্মুখ ভিন্ন অন্য কোন দিক হইতে রুষগণকে এস্থানে আক্রমণ করা যায় না । বলা বাহুল্য যে সম্মুখে রুষগণ মাইন, গৰ্ত্ত, কঁটাযুক্ত তারের বেড়া প্রভৃতি স্থাপন সম্বন্ধে কোন বিষয়েই কোন ক্ৰটী করেন নাই। দুর্গেও ৩২টা কামান ও বহু সৈন্য ছিল। এ অবস্থাতেও দুর্দমনীয় জাপানিগণ এই দুর্ভেদ্য স্থান আক্রমণ করিতে বীর্যপদভরে অগ্রসর হইলেন। তঁহাদের সাহস, উদ্যম, বীৰত্ব অতুলনীয় !
ত্ৰয়োত্রিংশ পরিচ্ছেদ ।
হোসিয়ান যুদ্ধ।
১৮ই জুলাই জাপানিগণ এই দুর্গের নিকটস্থ হইলেন। তখন সম্মুখে শত্ৰুগণ কি ভাবে আছে দেখিবার জন্য জাপানী সেনাপতি কতকগুলি সেনা প্রেরণা করিলেন। রুষগণও দুর্গেব বাহিরে পাহারায় ছিল ; দুই দলে মহাযুদ্ধ হইল ! জাপানিগণ তঁহাদের এক দলের সেনাধ্যক্ষ ও সমস্ত সেনানায়কগণকে হারাইলেন ;-তাহারা এক পদও অগ্রসর হইতে পারিলেন না ! ক্ৰমান্বয় সন্ধ্যা পৰ্যন্ত যুদ্ধ চলিল। তখন জাপানিগণ সেই যুদ্ধক্ষেত্রে মূহুর্ভের জন্যও নিদ্রিত না হইয়া সকলে অতি সতর্কতার সহিত সশস্ত্ৰ ভাবে রাত্রি যাপন করিলেন। তাহারা এরূপ জাগ্রত ও সাবধান না থাকিলে, বিশেষ বিপদে পড়িতেন ; কারণ রুষগণ র্তাহাদিগকে দুইবার রাত্রে আক্রমণ করিল, কিন্তু জাপানিদিগকে হাঁটাইতে পারিল মা ।
হোসিয়ান দুৰ্গ লইতেই হইৰে! অথচ জাপানী সেনাপতি বুঝিলেন,

